
Prydain gryfach mewn byd diogelach
Bydd llywodraeth Geidwadol yn amddiffyn ein diogelwch cenedlaethol ac yn cefnogi ein Lluoedd 
Arfog dewr ym mhopeth a wnânt. Byddwn yn hybu ein buddiannau cenedlaethol gyda pholisi tramor 
gweithredol. Byddwn yn gweithio mewn modd adeiladol gyda’r UE, ond ni fyddwn yn trosglwyddo 
mwy o bŵer ac ni fyddwn byth yn ymuno â’r Ewro. Byddwn yn anrhydeddu ein hymrwymiadau o 
ran cymorth ac yn sicrhau bod yr arian hwn yn gweithio er budd y gwledydd tlotaf.

Mae gan Brydain lu o asedau a manteision – sedd barhaol ar Gyngor Diogelwch y Cenhedloedd 
Unedig, rôl flaenllaw yn NATO, perthynas gref â’r Unol Daleithiau, rôl bwysig i’w chwarae ym 
musnes yr UE, a Lluoedd Arfog sy’n destun edmygedd y byd. Mae Prydain yn genedl fasnachu 
fyd-eang ac yn gartref i iaith amlycaf y byd.

Ond, o edrych ddegawd neu ddau i’r dyfodol, bydd grymoedd pwerus economeg a demograffeg 
mewn rhannau eraill o’r byd yn ei gwneud yn anos i ni gadw ein dylanwad. Bydd hyn i gyd 
yn digwydd mewn byd sy’n fwy peryglus, lle caiff bygythiadau mor amrywiol â chwymp 
gwladwriaethau, terfysgaeth fyd-eang a mathau newydd o ymladd eu dwysáu gan effaith newid yn 
yr hinsawdd a lledaeniad technoleg arfau niwclear. Mewn byd lle mae pŵer economaidd yn newid 
dwylo a lle mae bygythiadau ar gynnydd, mae’n debyg y bydd y DU yn colli cryn dipyn o’i gallu i 
ddylanwadu ar faterion byd-eang oni bai ein bod yn gweithredu i atal y dirywiad yn ein statws.

Nid ydym mwyach yn byw mewn byd lle gellir gwahanu materion tramor a materion amddiffyn 
wrth fygythiadau sydd â’u gwreiddiau ym Mhrydain. Yn hytrach, rydym yn byw mewn byd 
lle mae peryglon, digwyddiadau a gweithredoedd tramor yn rhyngddibynnol ar fygythiadau i’n 
diogelwch gartref. Rhaid i ni fynd i’r afael â’r bygythiadau a wynebwn gydag ymateb pendant gan 
y wladwriaeth. Ni all yr ymateb hwnnw ddod o’r ffordd rydym yn gweinyddu ein materion tramor, 
neu’n trefnu ein hamddiffyn a’n diogelwch mewnol yn unig – rhaid iddo drawstorri â meysydd 
ynni, addysg, cydlyniant cymunedol, iechyd, technoleg, datblygiad rhyngwladol a’r amgylchedd 
hefyd.

Mae Llafur wedi methu mabwysiadu agwedd unol 
a chydlynol at ddiogelwch cenedlaethol. Nid ydynt 
hyd yn oed wedi cadw at eu haddewid i gyflwyno 
Cyllideb Ddiogelwch Genedlaethol gynhwysfawr. 
Mae eu diffygion yn rhoi Prydain mewn perygl. 
Er ein bod wedi ymladd dwy ryfel fawr yn ystod y 
degawd diwethaf, mae Llafur wedi lleihau’r targed 
ar gyfer cryfder y Fyddin o bersonèl wedi hyfforddi, 
wedi cael gwared ag un rhan o bump o’r Llynges ac 
wedi gwneud toriadau i’r Awyrlu Brenhinol. 

Dynion a merched ein Lluoedd Arfog sy’n gyfrifol 
am amddiffyn diogelwch Prydain. Ond mae 
camreolaeth beryglus Llafur wedi peryglu bywydau 
ac wedi amharu ar allu Prydain i amddiffyn ei 
hun. Mae Llafur wedi bod yn rhy araf i ddarparu’r 
offer, fel hofrenyddion, sydd wedi bod eu hangen 
yn ddirfawr ar ein Lluoedd ar weithrediadau. Mae 
ein dynion a’n merched dewr, eu teuluoedd, a’n cyn-
filwyr, yn haeddu gwell am beryglu eu bywydau i 
amddiffyn ein hawlfreintiau. Byddwn yn sicrhau y 
cânt y gorau.

Cenedl wydn
Rydym yn deall difrifoldeb y bygythiadau sy’n 
bodoli a byddwn yn gwneud popeth o fewn ein 

Amddiffyn ein diogelwch
Byddwn yn creu Cyngor Diogelwch Cenedlaethol, o dan gadeiryddiaeth y Prif Weinidog, i 
oruchwylio pob agwedd ar ein diogelwch. Rydym yn ymrwymedig i lwyddo yn ein hymgyrch 
yn Affganistan ac ni fyddwn yn gadael ein Lluoedd heb yr adnoddau sydd eu hangen arnynt 
i gyflawni’r nod hwn. Byddwn yn adfer y Cyfamod Milwrol gydag chyfres o fesurau i gefnogi 
personèl milwrol, eu teuluoedd a chyn-filwyr. 

gallu i sicrhau bod Prydain yn ddiogel. Byddwn 
yn sefydlu Cyngor Diogelwch Cenedlaethol i 
gydgysylltu ymatebion i’r peryglon a wynebwn, o 
dan gadeiryddiaeth y Prif Weinidog. Yn ogystal, 
byddwn yn:

creu swydd Cynghorydd Diogelwch •	
Cenedlaethol a Thîm Gwydnwch Cenedlaethol 
newydd ar gyfer Diogelu’r Famwlad;

datblygu Strategaeth Diogelwch Cenedlaethol •	
ac yn goruchwylio Adolygiad Amddiffyn a 
Diogelwch Strategol sy’n gweithredu’r strategaeth 
honno;

sefydlu Rheolaeth Filwrol Barhaol newydd ar •	
gyfer Amddiffyn a Diogelu’r Famwlad er mwyn 
sicrhau cyfraniad milwrol mwy strwythuredig at 
ddiogelu’r famwlad.

Mae terfysgaeth yn fygythiad mawr i Brydain 
o hyd ac o’r fan hyn y daw rhai o’r bygythiadau 
mwyaf i’n diogelwch – nid o dramor. Bydd 
llywodraeth Geidwadol yn gwahardd unrhyw 
sefydliadau sydd o blaid casineb neu weithredu 
treisgar i ddymchwel ein cymdeithas, fel 
Hizb-ut-Tahrir, ac yn cymryd camau yn erbyn 
sefydliadau sy’n ceisio ariannu terfysgaeth o’r 

DU. Yng Ngogledd Iwerddon, byddwn yn parhau 
i gefnogi’r heddlu ac asiantaethau eraill i’r eithaf 
yn eu hymdrechion i fynd i’r afael â’r bygythiad 
o du sefydliadau gweriniaethol gwrthwynebol a 
sefydliadau terfysgol eraill.

Cefnogi ein Lluoedd Arfog dewr
Mae ein hymgyrch yn Affganistan yn hollbwysig i’n 
diogelwch cenedlaethol. Byddwn wedi llwyddo yn 
Affganistan pan fydd yn wladwriaeth fwy sefydlog, 
sy’n gallu rheoli ei diogelwch ei hun, gwrthsefyll 
unrhyw ymyrraeth allanol, ac atal terfysgwyr rhag 
defnyddio ei thir fel lloches. Byddwn bob amser 
yn sicrhau bod gan ein Lluoedd yr adnoddau sydd 
eu hangen arnynt i wneud eu gwaith yn gywir, a 
byddwn yn rhoi pwysau ar aelodau eraill NATO 
i ysgwyddo cyfran deg o’r baich milwrol. Mae 
hyfforddi lluoedd diogelwch Affganistan ei hun yn 
allweddol i lwyddiant yr ymgyrch, a byddwn yn 
parhau i roi blaenoriaeth i hyn.

Bydd ein Hadolygiad Amddiffyn a Diogelwch 
Strategol yn sicrhau bod adnoddau ein Lluoedd 
Arfog yn cyfateb i ofynion ein polisi tramor. Rydym 
yn cefnogi’r penderfyniad i adnewyddu arfau 
niwclear tanfor Prydain, ar ffurf system daflegrau 
Trident. 

Rydym yn cydnabod bod angen y capasiti y gallai’r 
Academi Hyfforddiant Amddiffyn yn Sain Tathan 
ei gyflawni, fodd bynnag, yn yr un modd â phob 
penderfyniad pwysig arall ynghylch amddiffyn, 
caiff ei ystyried yn llawn fel rhan o’n Hadolygiad 
Amddiffyn a Diogelwch Strategol.

Mae camreolaeth anobeithiol y llywodraeth hon 
o brosesau caffael ym maes amddiffyn wedi 
gwastraffu biliynau o arian y trethdalwyr ac wedi 
gadael ein Lluoedd Arfog heb adnoddau ac yn 
beryglus o fregus. Byddwn yn adolygu strwythur y 
Weinyddiaeth Amddiffyn er mwyn lleihau costau 
rhedeg 25 y cant. Byddwn yn diwygio’r broses 
gaffael er mwyn sicrhau y caiff offer a chyfarpar eu 
darparu yn brydlon, ac o fewn y gyllideb. Byddwn 
yn rhyddhau gwariant ar fentrau amddiffyn diangen 
a biwrocrataidd yr UE ac yn gwario’r arian ar ein 
Lluoedd Arfog. Fel rhan o’r broses honno, byddwn 
yn ailwerthuso ein safle yn yr Asiantaeth Amddiffyn 
Ewropeaidd.

Mae ein hymrwymiad i ofalu am y Lluoedd Arfog 
a’u teuluoedd – y Cyfamod Milwrol – wedi cael ei 
adael i fynd yn angof. Dyma un o fethiannau mwyaf 
damniol llywodraeth Gordon Brown. Byddwn yn 
adfer y Cyfamod Milwrol ac yn sicrhau bod ein 
Lluoedd Arfog, eu teuluoedd a chyn-filwyr yn cael 
gofal priodol. Er mwyn sicrhau hyn, byddwn yn:

dyblu’r lwfans gweithredol;•	

cynyddu cyfnodau gorffwys a gwella;•	

gweithio gyda Llywodraeth Cynulliad Cymru i •	
sicrhau bod ein dynion a’n merched yn y fyddin 
yn cael eu trin mewn wardiau milwrol pwrpasol 
mewn ysbytai;

newid y rheolau fel na chaiff personèl milwrol eu •	
gwahardd o’r system bleidleisio gan y rheolau a 
gyflwynwyd gan Lafur;

adolygu’r rheolau ar ddyfarnu medalau.•	

Iran
Yn Iran, mae cannoedd o filoedd o ddinasyddion sy’n galw am ddiwygiadau democrataidd 
yn defnyddio technolegau newydd i ddod at ei gilydd, i gydgysylltu eu protestiadau yn erbyn 
y wladwriaeth ac i gyfathrebu â’r byd y tu allan. Mae pŵer y llifoedd gwybodaeth hyn yn 
cynyddu’n gyflym. Bob tro y mae gwladwriaeth Iran wedi ceisio atal y llif gwybodaeth er mwyn 
rhoi taw ar y protestiadau, mae pobl wedi troi at dechnolegau newydd i rannu gwybodaeth a 
chael gafael ar y wybodaeth honno. Pan ddiddymodd y wladwriaeth wasanaethau negeseuon 
testun, newidiodd protestwyr i gyfryngau cymdeithasol fel Twitter a Facebook. Pan ddiddymwyd 
fisâu newyddiadurwyr tramor a’u gorchymyn i adael y wlad, dechreuodd yr Iraniaid uwchlwytho 
clipiau fideo ar YouTube fel y gellid parhau i graffu ar gamau’r llywodraeth. A phan geisiodd 
y llywodraeth wahardd gwefannau poblogaidd, sefydlodd dinasyddion preifat y tu allan i Iran 
serfwyr rhyngrwyd dirprwyol fel y gallai Iraniaid barhau i gael gafael ar wybodaeth.

Bydd agwedd llywodraeth Geidwadol at 
faterion tramor yn seiliedig ar egwyddorion 
Ceidwadol rhyddfrydol. Bydd yn rhyddfrydol 
oherwydd rhaid i Brydain fod yn agored ac 
ymwneud â’r byd, gan gefnogi hawliau dynol 
a hyrwyddo’r achos dros ddemocratiaeth a 
threfn y gyfraith ar bob cyfle. Ond bydd yn 
Geidwadol, oherwydd rhaid i’n polisi fod yn 
bendant ac ymarferol, gan ddelio â’r byd fel y 
mae ac nid fel yr hoffwn iddo fod.

Mae ein hagwedd at faterion tramor yn 
seiliedig ar gred mewn rhyddid, hawliau 
dynol a democratiaeth. Rydym yn amheus 
o gynlluniau iwtopaidd mawr i ail-lunio’r 
byd. Byddwn yn gweithio’n amyneddgar 
gyda chymdeithasau eraill yn eu hanfod, ond 
byddwn bob amser yn cefnogi gwerthoedd 
rhyddfrydol am eu bod yn sail i sefydlogrwydd 
a ffyniant.

Er mwyn amddiffyn buddiannau cenedlaethol 
goleuedig Prydain, rhaid ymwneud â’r byd. 
Byddwn yn ddiogelach os caiff ein gwerthoedd 
eu cynnal yn gadarn a’u parchu’n eang ledled 
y byd. Mae hunaniaeth genedlaethol Prydain 

Polisi tramor Ceidwadol rhyddfrydol
Mae gennym asedau a manteision cenedlaethol gwych i’n helpu i achub ar y cyfleoedd a gawn 
a delio â heriau. Byddwn yn ymwneud â’r byd mewn modd cadarnhaol er mwyn cryfhau 
cynghreiriau a meithrin partneriaethau newydd. Byddwn yn helpu i ddiwygio sefydliadau 
rhyngwladol, yn helpu’r rhai sydd mewn angen, ac yn chwarae ein rhan wrth fynd i’r afael â 
newid yn yr hinsawdd a thwf technoleg niwclear filwrol. 

wedi ei chysylltu’n agos â’i rôl fyd-eang 
hanesyddol fel cenedl allfrydig sy’n rhoi’n 
hael i wledydd datblygol ac yn rhoi lloches 
i ffoaduriaid dilys. Nid yw’n nodweddiadol 
ohonom i gael polisi tramor digydwybod na 
chefnu ar y miliynau sy’n byw mewn tlodi a 
gwrthdaro.

Hybu ein buddiannau 
cenedlaethol goleuedig
Bydd llywodraeth Geidwadol yn hyrwyddo 
polisi tramor unigryw i Brydain. Byddwn yn 
adnewyddu ac yn atgyfnerthu ein cysylltiad â 
gweddill y byd ac yn magu dylanwad Prydain 
drwy ymestyn ein cynghreiriau y tu hwnt i 
Ewrop a’r Unol Daleithiau, nid yn unig yn 
ddiplomyddol ond ym maes diwylliant, addysg, 
masnach a diogelwch hefyd.

Bydd llywodraeth Geidwadol bob amser yn 
siarad o blaid rhyddid a hawliau dynol. Mae 
artaith yn annerbyniol ac yn wrthun, ac ni 
fyddwn byth yn ei oddef. 

Byddwn yn cefnogi ymyrraeth ddyngarol pan 

fo angen a phan fo hynny’n ymarferol, gan 
weithio gyda gwledydd eraill i atal gwrthdaro 
rhag digwydd.

Mae hybu buddiannau a gwerthoedd Prydain 
yn golygu datblygu a chryfhau ein cynghreiriau 
a diwygio sefydliadau rhyngwladol. Er mwyn 
cyflawni’r nodau hyn, byddwn yn:

gweithio i sefydlu cydberthynas arbennig •	
newydd ag India, sef gwlad ddemocrataidd 
fwyaf y byd;

ceisio creu cysylltiad agosach â Tsieina ond •	
gan beidio â chyfaddawdu ar hawliau dynol;

gwella ein cydberthnasau â llawer o wledydd •	
cyfeillgar, gan gynnwys gwledydd yn y 
Dwyrain Canol, yn ogystal â Gogledd 
Affrica, De Asia ac America Ladin;

ymgyrchu i sicrhau bod drysau’r UE yn aros •	
ar agor i’r rheini sydd am ymuno â’r Undeb, 
gan gynnwys Twrci, ar yr amod y caiff meini 
prawf ymaelodi eu cymhwyso’n drylwyr;

cefnogi rhoi seddi parhaol i Japan, India, yr •	
Almaen, Brasil a chynrychiolwyr o Affrica 
ar Gyngor Diogelwch y Cenhedloedd 
Unedig;

cryfhau’r Gymanwlad fel canolbwynt i hybu •	
gwerthoedd democrataidd a datblygiad.

Byddwn yn gweithio gyda’n cynghreiriaid 
ledled y byd i atal gwrthdaro a sicrhau 
heddwch. Byddwn yn cynnal cydberthynas 

gref, agos a gonest gyda’r Unol Daleithiau. 
Byddwn yn cydweithio’n agos â gwledydd 
Ewropeaidd eraill i sefydlu un dull o ddelio 
â phroblemau cyffredin, fel newid yn yr 
hinsawdd. Byddwn yn ymrwymedig i NATO 
fel prif warantwr diogelwch Ewrop. Er mwyn 
sicrhau ein diogelwch byd-eang ymhellach, 
byddwn yn:

gweithio i sicrhau mwy o sefydlogrwydd yn •	
Affganistan a Phacistan;

cefnogi ymdrechion rhyngwladol pendant i •	
atal Iran rhag cael arf niwclear;

cefnogi ateb dwy wladwriaeth i Broses •	
Heddwch y Dwyrain Canol;

hyrwyddo sefydlogrwydd yng Ngorllewin y •	
Balcanau;

bod yn barod bob amser i helpu pobl Cyprus •	
yn eu hymdrechion i gytuno ar setliad teg, 
cytbwys a pharhaol i ailuno’r ynys;

chwarae ein rhan mewn ymdrechion i wneud •	
y byd yn fwy diogel rhag peryglon arfau 
niwclear a thwf arfogaeth niwclear.

Mae’r Undeb Ewropeaidd wedi cyfrannu’n 
fawr at gymodi rhaniad poenus Ewrop a 
lledaenu democratiaeth a threfn y gyfraith ar 
draws ein cyfandir. Ond ni ddylai orffwys ar y 
cyflawniadau hynny.

Mae angen i wledydd Ewrop gydweithio i hybu 
twf economaidd byd-eang, ymladd tlodi byd-
eang a mynd i’r afael â newid yn yr hinsawdd 
byd-eang. Mae gan yr Undeb Ewropeaidd ran 
allweddol i’w chwarae wrth alluogi gwledydd 
Ewrop i ateb yr heriau sylweddol hyn sy’n 
eu hwynebu yn yr unfed ganrif ar hugain. 
Bydd llywodraeth Geidwadol yn chwarae rôl 
weithgar ac egnïol yn yr Undeb Ewropeaidd er 
mwyn datblygu’r achosion hyn.

Byddwn yn dadlau o blaid marchnadoedd 
agored, a chydberthynas gref ar draws yr 
Iwerydd, ac o blaid Undeb Ewropeaidd 
sy’n edrych allan i’r byd, ac yn meithrin 
cydberthnasau cryf ac agored â phwerau sy’n 
datblygu fel Tsieina ac India. Ac, fel pob Aelod-
Wladwriaeth arall, byddwn yn gwneud ein 

Ewrop agored a democrataidd
Byddwn yn aelodau cadarnhaol o’r Undeb Ewropeaidd ond rydym yn glir na ddylai pŵer yr UE 
gael ei ymestyn ymhellach dros y DU heb ganiatâd pobl Prydain. Byddwn yn sicrhau y bydd 
yn anghyfreithlon i unrhyw lywodraeth yn y dyfodol drosglwyddo meysydd o bŵer i’r UE neu 
ymuno â’r Ewro heb gynnal refferendwm ymhlith  pobl Prydain. Byddwn yn gweithio i adfer 
pwerau allweddol dros hawliau cyfreithiol, cyfiawnder troseddol a deddfwriaeth gymdeithasol a 
chyflogaeth i’r DU.

gorau glas i hybu ein buddiannau cenedlaethol.

Credwn mai’r ffordd orau o hybu buddiannau 
Prydain yw drwy fod yn aelod o Undeb 
Ewropeaidd sy’n gymdeithas o’i Aelod-
Wladwiaethau. Ni fyddwn byth yn caniatáu i 
Brydain ddod yn rhan o Ewrop ffederal. Drwy 
gadarnhau Cytuniad Lisbon heb ganiatâd 
pobl Prydain, mae Llafur wedi bradychu ein 
traddodiadau democrataidd. Fel llywodraeth, 
byddwn yn rhoi nifer o fesurau ar waith i 
sicrhau na all y weithred gywilyddus hon 
ddigwydd eto.

Adfer rheolaeth ddemocrataidd
Yn y dyfodol, rhaid i bobl Prydain gael 
cyfle i leisio eu barn ar unrhyw ymgais i 
drosglwyddo pwerau i’r Undeb Ewropeaidd. 
Byddwn yn diwygio Deddf Cymunedau 
Ewrop 1972 er mwyn sicrhau y byddai 
unrhyw Gytuniad arfaethedig yn y dyfodol 
a fyddai’n trosglwyddo meysydd pŵer, neu 
gymwyseddau, yn destun refferendwm. Ni 
fyddai llywodraeth Geidwadol byth yn gwneud 

i Brydain ymuno â’r Ewro. Bydd ein diwygiad 
i Ddeddf 1972 yn atal unrhyw lywodraeth yn y 
dyfodol rhag gwneud hynny heb refferendwm.

Yn wahanol i wledydd eraill Ewrop, nid oes gan 
y DU gyfansoddiad ysgrifenedig. Byddwn yn 
cyflwyno Mesur Sofraniaeth y Deyrnas Unedig 
i bwysleisio y bydd y prif awdurdod yn aros yn 
y DU, yn ein Senedd.

Mae Cytuniad Lisbon yn cynnwys nifer o 
gymalau ‘ratchet’ fel y’u gelwir yn Saesneg, 
sy’n caniatáu i bwerau’r UE ymestyn yn y 
dyfodol heb Gytuniad newydd. Ni chredwn 
y dylai un o’r cymalau hyn gael eu defnyddio 
i drosglwyddo mwy o bwerau o Brydain i’r 
UE. Felly ni fydd llywodraeth Geidwadol 
yn caniatáu i’r DU gymryd rhan yn y broses 
o sefydlu Swydd Erlynydd Cyhoeddus 
Ewropeaidd nac yn rhoi awdurdod i’r swydd 
honno dros y DU. Byddwn yn newid Deddf 
1972 fel y byddai angen pasio Deddf Seneddol 
cyn y gellid defnyddio unrhyw gymal ‘ratchet’. 
Hefyd, byddai defnyddio cymal ‘ratchet’ mawr 
a fyddai’n trosglwyddo maes o bŵer i’r UE yn 
destun refferendwm.

Mae ymyrraeth gyson ac anatebol yr Undeb 
Ewropeaidd ar bron pob agwedd ar ein 
bywydau wedi mynd yn rhy bell. Bydd 
llywodraeth Geidwadol yn trafod tair gwarant 
benodol – ar y Siarter Hawliau Sylfaenol, ar 
gyfiawnder cymdeithasol, ac ar ddeddfwriaeth 
gymdeithasol a chyflogaeth – gyda’n 

partneriaid yn Ewrop er mwyn dychwelyd 
pwerau y credwn ddylai aros gyda’r DU, nid 
yr UE. Rydym am fandad i geisio dychwelyd y 
pwerau hyn o’r UE i’r DU.

Prosiect Umubano
Bob haf ers tair blynedd bellach, bu’r Blaid Geidwadol yn cynnal ‘Prosiect 
Umubano’ yn Rwanda. Yn ystod y cyfnod hwnnw, mae ASau Ceidwadol a 
gwirfoddolwyr wedi rhoi gwersi Saesneg i 3,000 o athrawon ysgol gynradd 
yn Rwanda, wedi adnewyddu ysgol, wedi sefydlu llyfrgell feddygol fach yng 
Nghanolfan Iechyd Kirambi ac wedi adeiladu canolfan gymunedol. Mae Prosiect 
Umubano yn arwydd o’n hymrwymiad i Geidwadaeth Fyd-eang, a’n cred ym 
mhŵer cadarnhaol gweithredu cymdeithasol.
Robert Halfon, yn y llun, yw’r ymgeisydd Ceidwadol dros Harlow



95

HYBU EIN BUDDIANNAU CENEDLAETHOL | CEIDWADAETH FYD-EANG

Mae’r dirywiad economaidd byd-eang wedi 
ysgwyd gwledydd cyfoethog a thlawd fel 
ei gilydd. Yn achos gwledydd tlawd, mae’r 
dirywiad yn bygwth tanseilio degawd o dwf 
a lleihad mewn tlodi. Yn achos gwledydd 
cyfoethog, mae’n rhoi pwysau newydd ar 
gyllidebau teuluoedd a’r llywodraeth, yn 
enwedig yn y DU, lle mae camreolaeth 
drychinebus Llafur o’r economi wedi ein 
gadael â lefelau dyled nas gwelwyd eu tebyg 
o’r blaen. Ond dylem ddefnyddio’r cyfle hwn i 
ailgadarnhau ein gwerthoedd, nid cefnu arnynt, 
a dyna pam y byddwn yn parhau i gynyddu’r 
cymorth a roddir gan Brydain. Gwnawn hynny 
am ei fod er budd cenedlaethol i ni, yn ogystal 
ag am mai dyna’r peth cywir i’w wneud.

Cyflawni ein hymrwymiad i 
wledydd tlotaf y byd
Bydd llywodraeth Geidwadol newydd 
wedi ymrwymo’n llwyr i gyflawni targed 
y Cenhedloedd Unedig o wario 0.7 y cant o 
incwm cenedlaethol ar gymorth, erbyn 2013. 
Byddwn yn glynu at y rheolau a bennwyd 

Ceidwadaeth Fyd-eang
Byddwn yn anrhydeddu ein hymrwymiad i wario 0.7 y cant o incwm cenedlaethol Prydain ar 
gymorth, ac yn sicrhau bod ein cymorth yn dryloyw ac wedi’i dargedu’n briodol. Byddwn yn 
gwario o leiaf £500 miliwn y flwyddyn ar fynd i’r afael â malaria. Bydd pobl Prydain a’r rheini 
fydd yn cael cymorth yn cael mwy o reolaeth dros y ffordd y caiff ei wario. Byddwn yn ymgyrchu 
dros gytundeb masnach a fydd yn sicrhau twf yn y gwledydd tlotaf, yn helpu’r gwledydd hynny i 
addasu i newid yn yr hinsawdd, ac yn gosod y sylfeini i greu cyfoeth.

gan y Sefydliad ar gyfer Cydweithrediad a 
Datblygiad Economaidd ynghylch pa wariant 
y gellir ei gyfrif yn gymorth. Byddwn yn 
deddfu yn ystod sesiwn gyntaf Senedd newydd 
i sicrhau’r lefel hon o wariant bob blwyddyn o 
2013 ymlaen.

Rydym yn cefnogi Nodau Datblygu’r 
Mileniwm a byddwn yn parhau i weithio i’w 
cyflawni. Byddwn yn cynnal Adran Datblygu 
Rhyngwladol annibynnol ac yn cadw cymorth 
ar wahân wrth fuddiannau masnachol. Byddwn 
yn hollol dryloyw ynghylch cost a pherfformiad 
rhaglenni’r Adran Datblygu Rhyngwladol drwy 
werthuso rhaglenni’n annibynnol a chyflwyno 
taliadau ar sail canlyniadau lle y bo angen.

Mae’r fargen y byddwn yn ei tharo â 
threthdalwyr fel a ganlyn: yn gyfnewid i chi 
am gyfrannu eich arian i helpu pobl dlotaf y 
byd, mae’n ddyletswydd arnom i wario pob 
ceiniog o gymorth yn effeithiol. Byddwn 
yn sicrhau y caiff arian cymorth Prydain ei 
wario’n briodol drwy gyhoeddi manylion 
llawn cymorth Prydain ar wefan yr Adran 

Datblygu Rhyngwladol. Bydd y manylion hyn 
yn cynnwys data ar wariant fesul prosiect, 
wedi’i gyhoeddi ar fformat agored a safonedig 
fel y gall gwefannau eraill ei ddefnyddio. Yn 
ogystal, byddwn yn gweithio i wella tryloywder 
ynghylch sut mae sefydliadau datblygu eraill 
yn gwario arian cymorth.

Byddwn yn creu Cronfa MyAid newydd 
i roi cyfle i bobl Prydain roi eu barn yn 
uniongyrchol ar y ffordd y caiff cymorth ei 
wario, yn ogystal â rhoi mwy o lais i bobl 
mewn gwledydd datblygol ar sut y caiff 
cymorth ei wario yn eu cymunedau.

O dan Lafur, ni chaiff ein harian cymorth 
ei ddefnyddio mewn ffordd wedi’i dargedu, 
ac weithiau caiff ei wario mewn gwledydd a 
ddylai fod yn gofalu am eu dinasyddion tlawd 
eu hunain. Felly ni fyddwn yn rhoi cymorth 
i Tsieina a Rwsia a byddwn yn edrych ar 
ba wledydd eraill ddylai gael cymorth gan 
Brydain. Byddwn yn canolbwyntio mwy ar y 
bobl dlotaf, gan dalu sylw arbennig i ddatblygu 
yn y Gymanwlad.

Un o nodau allweddol ein cymorth yw sicrhau 
bod pawb yn gallu cael y pethau sylfaenol: dŵr 
glân, systemau carthffosiaeth, gofal iechyd ac 
addysg. Byddwn yn canolbwyntio’n benodol 
ar hawliau merched, plant a phobl anabl i gael 
y gwasanaethau hyn. Mae malaria yn parhau 
i ladd bron miliwn o bobl bob blwyddyn, er 
gwaethaf y ffaith y gellir ei atal a’i drin yn 
hawdd. Felly, fel rhan o’n hymrwymiad i 

gynyddu arian cymorth, bydd llywodraeth 
Geidwadol yn gwario o leiaf £500 miliwn y 
flwyddyn ar fynd i’r afael â malaria a bydd 
yn cefnogi’n gryf ymdrechion i ddatblygu 
brechlyn malaria.

Yr unig ffordd y gall gwledydd datblygol 
ddianc rhag tlodi yw drwy fasnach a thwf 
economaidd, a dyna pam y byddwn yn gwneud 
ein gorau glas i sicrhau cytundeb masnach byd-
eang uchelgeisiol sydd o blaid datblygu. Bydd 
ein rhaglen gymorth yn helpu gwledydd tlawd 
i osod y sylfeini ar gyfer creu cyfoeth: hawliau 
eiddo, gwasanaethau cyhoeddus effeithiol, 
sefydlogrwydd a threfn y gyfraith.

Byddwn yn defnyddio dull mwy integredig 
o ailadeiladu wedi cyfnod o wrthdaro a fydd 
yn cynnwys byddin Prydain – gan adeiladu ar 
yr Uned Sefydlogi yn Whitehall a chreu Llu 
Sefydlogi ac Ailadeiladu newydd i bontio’r 
bwlch rhwng y fyddin a’r ymdrech ailadeiladu.

Er mwyn helpu i gyflawni ein hymrwymiad i 
wledydd datblygol, byddwn yn:

sefydlu Cronfa Effaith ar Dlodi i gynorthwyo •	
grwpiau arloesol ac effeithiol ym Mhrydain 
sy’n ymladd tlodi ac nad ydynt yn gymwys 
ar hyn o bryd i gael arian gan y llywodraeth;

ystyried ffyrdd o helpu’r gwledydd datblygol •	
tlotaf i gymryd rhan mewn trafodaethau 
rhyngwladol ar newid yn yr hinsawdd a 
gweithio i sicrhau bod ein cymorth yn 
‘ddoeth’ o ran hinsawdd;

rhoi’r gorau i arfer Llafur o ddefnyddio’r •	
Adran Gwarantu Credydau Allforio i 
gefnogi buddsoddiadau mewn gorsafoedd 
ynni tanwydd ffosil brwnt, ac yn hytrach ei 
defnyddio i helpu i ledaenu technoleg ynni 
gwyrdd newydd i wledydd datblygol;

rhoi anogaeth i sefydlu Ardal Masnach •	
Rydd Ledled Affrica, sydd â’r potensial i 
drawsnewid economïau’r cyfandir hwnnw.



Rhif ISBN: 978-1-905116-07-2
(h) Ebrill 2010

Hyrwyddir gan Alan Mabbutt ar ran Plaid Geidwadol Cymru, sydd ill dau yn  
4 Heol Penlline, yr Eglwys Newydd, Caerdydd CF14 2XS 

Argraffwyd gan Pureprint Group, Bellbrook Park, Uckfield, East Sussex TN22 1PL.

9 781905 116072

ISBN 978-1-905116-07-2

ISBN No: 978-1-905116-07-2
© April 2010

Promoted by Alan Mabbutt on behalf of the Welsh Conservative Party,  
both of 4 Penlline Road, Whitchurch, Cardiff CF14 2XS. 

Printed by Pureprint Group, Bellbrook Park, Uckfield, East Sussex TN22 1PL.

9781905116072

ISBN 978-1-905116-07-2




